
                            ანოტაცია     
 დეზოქსირიბონუკლეინის მჟავა (დნმ) — ბიოპოლიმერია, რომლის 

მონომერები ნუკლეოტიდებია. დნმ ცოცხალი ორგანიზმის გენეტიკური მასალის, 

ქრომოსომების ძირითადი შემადგენელი ნაწილია. დნმ-ის ფუნქცია უჯრედში 

ინფორმაციის შენახვა და შთამომავლობით გადაცემაა. დნმ-ის მონომერი, 

ნუკლეოტიდი, შეიცავს საქარიდ დეზოქსირიბოზას, ფოსფორმჟავას ნაშთს და ერთ-

ერთ აზოტოვან ფუძეს ოთხი შესაძლოდან: ადენინი (A), გუანინი (G), ციტოზინი (C), 

თიმინი (T). უჯრედში დნმ ჩვეულებრივ ერთმანეთზე დახვეული წყვილი 

მოლეკულის, ორმაგი სპირალის სახით არსებობს. ორივე მოლეკულაში 

ნუკლეოტიდების ჯაჭვები ერთმანეთის პარალელურია და ერთმანეთთან  აზოტოვან 

ფუძეებს შორის არსებული წყალბადური ბმებით არის დაკავშირებული, ამიტომ დნმ-

ში წყალბადური ბმების არსებობა და შესწავლა მნიშვნელოვანია. დნმ კვლევის 

ობიექტია გენეტიკურ ინჟინერიასა  და ბიოტექნოლოგიაში. დნმ-ის სტრუქტურის 

ცვლილებები იწვევს ცოცხალი ორგანიზმის უჯრედებში მუტაციების 

მიმდინარეობას. დნმ-თან არის დაკავშირებული  საუკუნის მნიშვნელოვანი აქტიური 

კვლევა — კლონირება.  

                                            

 

 

 

 

 

 

 

 

 

 

 

 



 

 

 

 

 

 


